
ГIСТОРЫЯ СТВАРЭННЯ ГЕТА Ў Г. МIНСКУ Ў ЧАС
ВЯЛIКАЙ АЙЧЫННАЙ ВАЙНЫ

Разглядаюцца абставiны стварэння яўрэйскага гета ў г. Мiнску падчас Вялiкай Айчыннай вайны.

Падчас Другой сусветнай i Вялiкай Айчын-
най войнаў нацысцкая Германiя праводзiла ў
адносiнах да яўрэяў палiтыку генацыду, на-
зываючы яе “канчатковым вырашэннем яўр-
эйскага пытання”. У адпаведнасцi з гэтай
палiтыкай кожны яўрэй, незалежна ад по-
лу, узросту, грамадскага становiшча быў без-
умоўна асужаны на вынiшчэнне. Яўрэйскi на-
род быў адзiным народам планеты, якi павi-
нен быў цалкам знiкнуць з твару Зямлi.
Такая палiтыка праводзiлася i на акупаванай
тэрыторыi СССР. Праблема вынiшчэння яўр-
эяў па-ранейшаму прыцягвае увагу даследчы-
каў, нягледзячы на актывiзацыю яе вывучэння
пасля атрымання Рэспублiкай Беларусь дзяр-
жаўнага суверэнiтэту. У сувязi з гэтым нель-
га абыйсцi ўвагай гiсторыю стварэння гета ў
г. Мiнску, якое стала адным з самый буйных
месцаў знiшчэння яўрэйскага насельнiцтва як
з Беларусi i iншых рэспублiк СССР, так i з
шэрагу еўрапейскiх краiн. Праiснавала яно з
19 – 20 лiпеня 1941 г. да 21 – 23 кастрыч-
нiка 1943 г. За гады вайны ў Мiнскiм гета бы-
лi заняволены больш за 100 тысяч яўрэяў. На
акупаванай тэрыторыi СССР яно было другiм
па колькасцi заняволеных пасля Львовскага ге-
та (136 тысяч вязняў). Выратавацца з Мiнска-
га гета ўдалося толькi 2 – 3% былых ахвяр.
Ужо 1 лiпеня 1941 г., на трэцi дзень пасля
захопу горада, акупанты аб’явiлi аб накладан-
нi на яўрэйскае насельнiцтва г. Мiнска “кан-
трыбуцыi”. Усе яўрэi павiнны былi здаць пэў-
ную колькасць грошай, золата i срэбра. За
невыкананне тэтага загада (як i за невыка-
нанне iншых) – растрэл. Пасля гэтага было за-
гадана стварыць яўрэйскi камiтэт (юдэнрат),
старшынёй якога быў прызачаны I. Мушкiн.
Згодна з архiўнымi дадзенымi i iнфар-
мацыяй сведкаў, у гады Вялiкай Айчын-
най вайны ў г. Мiнску было тры гета:
1. “Вялiкае” гета – праiснавала са жнiўня 1941
г. да 21 – 23 кастрычнiка 1943 г. Яго тэры-
торыя ахоплiвала 39 вулiц i завулкаў вакол
Юбiлейнай плошчы – у раёне яўрэйскiх могiлак
i Нiжняга рынку. Вулiца Рэспублiканская (пад-
час акупацыi – Мiттэльштрассэ, зараз – Рама-
наўская Слабада) пераразала гета наскрозь, з
абодвух бакоў была адгароджана ад гета ка-

лючым дротам i выкарыстоўвалася як праезд-
жая частка для звычайнага транспарту. Сю-
ды было сагнана больш за 80 тысяч яўрэяў.
Уся тэрыторыя гета была агароджана калю-
чым дротам. Уваход i выхад з гэтага раёна быў
дазволены толькi па вулiцах Апанскага (зараз
– Кальварыйская) i Астроўскага (зараз – Ра-
каўская) звычайна ў складзе рабочай калоны,
цi па дазволу прадстаўнiка нямецкага каман-
давання. Пералазiць праз агароджу было заба-
ронена. Парушальнiкаў звычайна расстрэльвалi.
2. “Малое” гета – знаходзiлася ў раёне рады-
ёзавода iм. Молатава (зараз – завод iм. Ленi-
на) з кастрычнiка 1943 г. да 30 чэрвеня 1944 г.
3. “Зондэргета” (частка гета па вулiцах Сухой
i Абутковай) – гета для 20 тысяч яўрэяў, вы-
везеных нацыстамi з 7 краiн Еўропы. Праiс-
навала з лiстапада 1941 г. да верасня 1943 г.
Акупантамi ў гета былi створаны невыносныя
ўмовы жыцця. На кожнага чалавека вызанча-
лася па 1 – 1,5 квадратныя метры жыллё-
вай плошчы. Людзi галадалi, бо акупанты кар-
мiлi толькi тых, хто працаваў. Такiм выда-
валi па 200 грамаў хлеба з дамешкамi апiлак
i мiску баланды. Электраэнергiя адсутнiчала.
Вадаправод прамярзаў зiмой i для прагатаван-
ня ежы выкарыстоўвалi снег. Гэта вяло да ро-
сту iнфекцыйных захворванняў сярод вязняў ге-
та. Дзецi вязняў не маглi вучыцца. Адзiноч-
ныя забойствы, пагромы, аблавы сталi звы-
чайнай практыкай. Сваiмi дзеяннямi акупан-
ты iмкнулiся знiшчыць яўрэйскае насельнiцтва
не толькi фiзiчна, але i прынiзiць маральна.
Для маёй сям’i Мiнская гета – незагойная ра-
на. Там загiнулi многiя мае сваякi. Але адзiн
застаўся ў жывых. Дзякуючы яму я i вялiкая
колькасць людзей можам даведацца пра вялiкiя
жахi, якiя адбывалiся там. Пра разарваных па-
палам дзяцей, пра немаўлят, чые галовы раз-
бiлi аб сцены, пра цяжарных жанчын з нажа-
мi, уваткнутымi ў жывот. Пра забойства ты-
сяч мужчын, жанчын i дзяцей толькi за тое,
што яны – яўрэi. Мая задача – не даць люд-
зям забыць пра трагедыю яўрэйскага народа.

Список литературы

1. Рубинштейн, Л.М. “Нельзя забыть. . . ”/ Л.М. Ру-
бинштейн. – Минск: Медисонт, 2012. – С. 34 – 35, 45.

Васелёнок Мария Владимировна, студентка Белорусского государствен-
ного университета информатики и радиоэлектроники, owliss@mail.ru
Научный руководитель: Николаева Людмила Викторовна, доцент кафедры гу-
манитарных дисциплин Белорусского государственного университета информати-
ки и радиоэлектроники, кандидат гуманитарных наук, Mikalayeva@bsuir.by .

154

Би
бл
ио
те
ка

 БГ
УИ
Р




